Тиринь литературань коряс 5-це классо уроконь технологической карта
Темась:  «Баснясь кода литературной жанра». М.А.Бебан  «Лев, Верьгиз ди Ривезь» баснясь.
УМК: Тиринь   литературань  коряс учебник  5 класснэнень  авторось М.И.Брыжинский

Уроконь типесь: од темань тонавтнемась
Тонавтыцясь: Спиридонова Г.М.

Целесь: келейгавтомс тонавтницятнень чарькодемаст  баснядонть кода литературной жанрадо; теемс явома лия  жанратнеь эйстэ.

	Уроконь этапось
	Тонавтыцянть деятельностезэ (тевензэ-валонзо)
	Тонавтницятнень деятельностест  (тевест-валост)
	УУД

	Ушодкстось
	Психологической ды мотивационной анокстамось тонавтницятнень од материалонь тонавтнемантень

Тонавтыцясь шумбракстни эйкакштнень марто, ванносы, кода  анокстазь   уроконтень ды лади эйсэст паро ладс.
	.Шумбракстнить тонавтыцянть марто, ванови, весе ли анокт уроконь ушодомантень
	

	1.Мотивациясь
	Этапонь целесь: тонавтницятнень кармамост уроконтень

- Эйкакшт, давайте кунсолоынек «Ривезь ды Вирь сараз» ёвксонть. Те лезды миненек  уроконь  целенть панжомсто.


	
	Познавательнойтне:  эрьва кодамо стилень текстэнть чарькодемась.

Личностнойтне: улемс анок личностной самоопределениянтень.

	2.Содамочинь актуализациясь ды стакачинь муемась тонавтницятнень тевсэст-валсост
	Этапонь целесь: актуализировамс содамочинть  литературань жанратнеде, муемс стакачинть ушоткстонть.

- Эйкакшт, мейсэ явови народной ёвксось литературной ёвксонть эйстэ?

- Кодат литературной ёвкст тынь содатадо? Ёвтынк сынст авторост

Ледстинк, кодамо колмо пелькска явови ёвксось.

- Мейсэ ракшадо ёвкстнэ явовить лия ёвкстнэнь эйстэ? 

-А алкуксокс кить  невтевить ракшатнень  образост вельде?

- Кодамо ёвкс  минь ловнынек  ютазь  уроксто?

- Кить прявт геройтне те ёвкссонть ды мезе невтеви сынст обуцяст вельде?


	Тонавтницятнень ответэст путозь кевкстематнень лангс,эсест мелест-арсемаст ёвтамо.

- Народной ёвксонть арсизе народось, а литературной ёвксонть ули авторозо

- Аникинэнь «Сабан-богатырь», Ельмеевень «Ёжка», Атянинэнь «Сельведь-богатырь»

 Ёвкстнэ эрсить: волшебнойть,

                                эрямо койде                                                                         
                    ракшадо

- Ракшадо ёвкстнэсэ прявт геройне- ракшат, конатне кортыть ды теить тевть кода ломанть

-  Ракшатнень образост вельде невтевить ды сялдовить апаро ойме ломанть, сынст асатыксэст.

 - Ютазь  уроксто  минь ловнынек народной ёвкс «Букине марто кискинесь».

-Те ёвкссонть прявт геройтне Букинесь ды Кискинесь. Ракшань прянь ветямонть вельде невтеви ломанень обуцянь башка ёнкстнэ


	Познавательнойтне: информациянь муемась ды невтемась. 

Коммуникативнойтне: маштомс кунсоломо ды диалогсо кортамо.

Регулятивнойтне:целеполаганиясь кода тонавтнема задачань путомась.

Личностнойтне: маштомс учебной целень путомоды сынст топавтомаст.

	3.Муемс стака таркатнень тувталост  


	Этапонь целесь: тешкстамс заданиянть, конань ульнесь стака теемс, муемс стакачинть тувталонзо  

- Течи минь теевтяно содавиксэкс нурька ёвтнема марто, сеедьстэ сёрмадозь кода стихотворения, сеедьстэ эйсэнзэ сёрмадови ракшадо,но  тевест-валост ды кортамост кода ломанень. Неть ёвтнематнесэ ули нурька зэме (мораль), кона панжи ёвтнеманть основной арсеманзо
	Эйкакштне арсить тонавтыцянть валонзо лангсо,ёвтыть эсест арссемаст, мезде карми молеме кортамось уроксто
	Коммуникативнойтне: учебной сотрудничествань планированиясь тонавтницятнень тонавтыцянть марто ды ялгаст ютксо

Регулятивнойтне:  коррекциясь 

	4Стакачитнень изнямонь пректированиясь
	Этапонь целесь: учебной  деятельностень целень путомась 

- Кодамо литературной жанра марто теевтяно содавиксэкс?

-Мезе эряви теемс, штобу тень содамс?

-Вадря, теманть ёвтынек видестэ, а кодат  цельть минь  путтано?


	Эйкакштне арсить тонавтыцянть валонзо лангсо,ёвтыть арсемаст, мезде карми молеме кортамось уроксо.

-Течи уроксто карматано кортамо баснядо.

- Эряви келейгавтомс содамочинть  баснядонть, 

-Ловномс од баснят,чарькодемс, мезде ракшадо ёвкстнэ явовить баснядонть  ды мейсэ сынь молить ве ёнов.
	Регулятивнойтне : планонь теемась ды  действиянь мельга мельцек молемась; коррекциясь питнень максомась (чарькодемс, мезе уш карминек содамо ды   мезе эряви содамс).

Коммуникативнойтне: учебной сотрудничествань планированиясь тонавтницятнень тонавтыцянть марто ды ялгаст  ютксо .

Познавательнойтне: самостоятельной явома ды познавательной цельтнень муемась 

	5.Теезь проектэнть топавтомась


	Этапонь целесь: актуализировамс (кемекстамс)  баснядонть содамочинть.

Книгасто ловномась  л.59. Сёрмадови баснядо чарькодемась

-.
	Статьянть «Баснядо чарькодема» ловныть виев тонавтницятне.

Тонавтницятне топавтыть тевенть тетрадьс 
	Коммуникативнойтне: 

учебной сотрудничествань планированиясь тонавтницятнень тонавтыцянть марто ды ялгаст  ютксо .

Регулятивнойтне: коррекциясь ,питнень максомась  (тешкстамс мезе уш содыть  тонавтницятне ды мезе эряви содамс ).

Познавательнойтне: информациянь вешнемась.



	Физкультминуткась
	
	-Вейке, кавто, колмо, ниле-монь кискинем стядо пиле. Онги, цийни: «Гав-гав-гав» -кинь сускизе-листь бокав
	

	6. Васенце кемекстамось
	Этапонь целесь: организовать проговаривание изученного материала во внешней речи

Учебникень ловномась  л.63-64 («Лев, Верьгиз ды Ривезь»)

-Мезе минь ансяк ловнынек?

- Мезе тынь содатадо М.А.Бебандо?


	Теоретической  материалонь  ловномась  учебникстэ.л.59
Тонавтыцянть путозь кевкстематнень лангс ответэнь максомась, эсь мелень ёвтамось.

-Минь ансяк ловнынек М.Бебанонь баснянзо «Лев,Верьгиз ды Ривезь».

-М.Бебан аволь ансяк поэт ды сёрмадей. Но и содавикс кода баснянь жанрань мастер. Сонзэ баснянь эрьва валось покш домкачи марто панжи эрямосо уликс асатыкстнэнь


	Регулятивнойтне:; коррекциясь.

Коммуникативнойтне:

учебной сотрудничествань планированиясь тонавтницятнень тонавтыцянть марто ды ялгаст  ютксо 

Познавательнойтне: маштомс эсь мелень ёвтамо.

Личностнойтне: маштомс эсь прянтень , тевентень питнень максомо; содамс моральной  нормадо: вейке вейкенень лездамось,видечись .

	7.Самостоятельной важодема.
	Этапонь целесь: ютавтомс самостоятельной  робота группасо, ледстямс М.А Бебанонь эрямонь ды творчествань кинзэ, ёвтамс,мезе те аллегориясь,

 анокстамс ёжомарязь баснянь ловномо лицянь-лицянь, муемс зэменть

1-це группась:  учебникстэ статьянь ловномась  л.59, 62 ды ёвтнемась;

2-це группась: ёжомарязь баснянь ловномась лицянь-лицянь  «Лев ,Верьгиз ды Ривезь» с.63-64,ёвтасызь зэменть


	Тонавтнцятне  роботыть  группасо топавтыть тевенть

1-це группась ёвтни М.А Бебанонь эрямонь ды творчествань кинзэ, мезе те аллегориясь

- Баснясо ломантнень обуцяст, тевест ды арсемаст лия образ вельде невтемантень мерить аллегория.

2-це группась: ёжомарязь ловны  лицянь-лицянь  баснянть «Лев ,Верьгиз ды Ривезь» с.63-64, ёвтасызь зэменть

-Зэмесь: «Лиянень иля чуво калмо-секень вант, тонсь тов улят калмазь!»


	Коммуникативнойтне: информациянь пурнамось;  конфликтэнь решамось;маштомс эсь мелень ёвтамо.

Регулятивнойтне: коррекциясь 
Познавательнойтне:маштомс тееме речевой высказывания; строямо логической  рассужденият, доказательстват.

Личностнойтне: маштомс питнень максомо эсь прянтень ды тевентень 


	8.Кемекстамось
	Этапонь целесь: ледстямс ды кемекстамс баснядонть содамочинть, кода  литературной жанрадо

-  Ледстинк, мезе минь кунсолынек уроконь ушодксто?

- Мезе вейсэнди баснянть ёвксонть марто, косо прявт  геройтне ракшат?

- А мейсэ явовить ракшадо ёвкстнэ, баснянть эйстэ?

- Сёрмадынк тетрадьс  «Лев,Верьгиз ды Ривезь»  баснястонть строчкатнень,конат ладить валмеревксэкс. Арседе валмеревкст истямо тема лангс


	Максомс виде ответ тонавтыцянть кевкстеманзо лангс, эсь мелень ёвтамо.

- Уроконь ушодксто кунсолынек ёвксонть «Ривезь ды Вирь Сараз».

- Баснясо, кода  и ракшадо ёвкссо, прявт геройтне-ракшат

- Баснясь сёрмадови  рифмасо ( кода стихотворения) и ули эйсэнзэ зэме(мораль) , кона панжи теманть.

Тонвтницятне топавтыть тевенть тетрадьс 

- «Лиянень иля чуво калмо-секень вант, тонсь тов улят калмазь»

Валмеревкст: «Мезе теят-текень неят», «Иля чувт латко лиянень-тонсь тозо прат».

.
	Регулятивнойтне:  волевой саморегуляциясь кода виень ды энергиянь мобилизациянь  способностесь.

Коммуникативнойтне: маштомс эсь мелень ёвтамо.

Познавательнойтне:кочкамс  основаният ды  критерият сравнениянь кис.



	9.Рефлексиясь 
	Этапонь целесь: максомс питне эсь тевентень

- Ледстинк, кодат цельть путынек уроконь ушодксто?

-Минь сынст топавтынек?.


	Топавтови самоконтролесь,  максови питне эсь тевентень 

- Течи минь бажинек келейгавтомс содамочинть баснядонть ды ловномс од баснят.

- Да, минь топавтынек путозь  цельтнень


	Регулятивнойтне : питнень максомась         (чарькодемс: мезе содыть ды мезе эряви содамс).

Коммуникативнойтне:маштомс эсь мелень ёвтамо.

Личностнойтне:маштомс питнень максомо эсь прянтень.

	Кудонь тевесь
	1.Ловномс М.А.Бебанонь «Кавонст част»  баснянть.
2.Ледстядо мельс И.Крыловонь баснят. Кодат валмеревкст совасть эрямос сонзэ баснятнестэ? Сёрмадомс тетрадьс 
	Тонавтницятне сермадыть дневникс кудонь тевенть
	


